
মাধৱদেৱক পঢ়াইলা সমস্ত

 কায়স্থিকা বৃত্তি যত॥৭

আনো শাস্ত্ৰ যত  পঢ়াইলা সমস্ত

 গদ্য পদ্য সংস্কৃত॥

ন্যায় তৰ্ক নিতি  শিকাইলা সম্প্ৰতি

 আনো যত কৰ্ম্ম নিত্য॥ ৮॥







—পিতৃৰ মৃত্যু—






কালৰ প্ৰমাণে  গৈলা সেহি থানে

 বুঢ়া আতা পৰলোক।

পাছে যেন মত  ভৈলেক বৃত্তান্ত

 কহোঁ তাঙ্ক শুনিয়োক॥৯॥

দুই ভাই মিলি মুখাগ্নিক দিয়া

 ত্ৰিদশাক কৰিলন্ত। (১)








 (১) দ্বিজ ৰামানন্দৰ গুৰুচৰিত্ৰ মতে- মাধৱদেৱৰ পিতৃৰ নাম
বৰকণাগিৰি। কালক্ৰমত তেওঁ বিপত্নীক হোৱাত, পুল্ৰ ৰূপচন্দ্ৰ গিৰিলৈ
বিয়া কৰালে। তাৰ পাছত বাণিজ্য কৰিবলৈ উজাই আহি, বৰদোৱাৰ
এজন কায়স্থৰ কন্যা এজনী বিয়া কৰাই কিছুদিন বৰদোৱাত থাকে। তাৰ
পাছত ভাৰ্য্যাৰ সৈতে গৈ বাণ্ডুকাত সাত বছৰ থাকি, পুনৰ বৰদোৱালৈ
ঘূৰি আহে। ইতিমধ্যে বৰকণাগিৰিৰ ভাৰ্য্যা গৰ্ভৱতী হয় আৰু দেশত
কছাৰীৰ উপদ্ৰব আৰম্ভ হয় বৰকণা গিৰিয়ে ভাৰ্য্যাৰে সৈতে, এজন
পূৰণি বন্ধুৰ নাৱত উঠি আহি নাৰায়ণ পুৰত থাকে। তাতে মহাপুৰুষ
মাধৱদেৱৰ জন্ম হয়। মাধৱদেৱৰ জন্মৰ পাছত, ভাগ্য বিপৰ্য্যয়ত উজনি
অসমৰ হাবুঙ্ আদি ঠাইত ঘূৰি ফুৰোঁতে বৰকণাগিৰিৰ এটি কন্যা জন্ম
হয়। ইয়াৰ পিচত তেওঁ সপৰিয়ালে নাৰায়ণপুৰলৈ আকৌ উলটি আহে,
আৰু তাত কিছুদিন থকাৰ পিচত ফাগুণমাহত বৰকণাগিৰি স্বৰ্গী হয়।

